BLOQUE NACIONALISTA GALEGO

Leopoldo Rodriguez Puga e Xaime Oscar Iglesias Pérez, deputados do grupo provincial do
BNG na Deputaciéon de Ourense, ao abeiro da Lei da Administracién Local de Galiza e
demdis disposiciéns concordantes apresentan a seguinte MOCION CONTRA A POLITICA
EDUCATIVA DA XUNTA DE GALIZA

EXPOSICION DE MOTIVOS

Coa supresion, por parte do Goberno da Xunta de Galiza, de mdis aulas agrupando ao
alumnado de Educacion Infantil, de 3 e a 6 anos, con rapaces e rapazas de Primaria de até
12 anos, estamos a asistir a un paso mdis no desmantelamento permanente da educacion
como servizo publico universal e a destrucion de emprego, a través dunha politica educativa
orientada @ mercantilizacion e posta ao servizo da patronal da privada concertada. Esta
medida estd a contribuir, ademdis, ao despoboamento do rural, de modo semellante ao
acontecido hai trinta anos coas escolas-fogares que arrincaba e erradicaba definitivamente
do rural a nenos e nenas.

O goberno do PP impén medidas sen didlogo, amosando a meirande insensibilidade, sen
buscar soluciéns nin procurar alternativas, agds as que supofien a desaparicién do benestar
e das condicidns de vida de galegos e galegas que tifian ganado até agora.

En Galiza a educacién publica xa sufriu un retroceso significativo desde 2009 logo da
ocupacién da Xunta polo PP e debido a sda politica educativa de recortes e falta de
atencion. Por unha banda, reduciron considerabelmente o nimero de profesores e
profesoras do ensino publico e, por outra, incrementou as unidades escolares concertadas e
as subvencidns encubertas ds mesmas, favorecendo aos centros que segregan por sexo e
incumprindo unha sentenza xudicial que impide o concerto a este tipo de centros, reducindo
de xeito constante as bolsas para o alumnado, as axudas aos comedores escolares, ao
transporte escolar ou eliminando profesorado. Fixo desaparecer, ao trasladar para o ensino
privado os cartos que se destinaban a un dos proxectos educativos mdis innovadores,
Preescolar na Casa, adaptado @ realidade rural galega.



En Ourense, os nimeros son demoledores e elocuentes:

- Curso 2009-2010: pecha 2 centros e 9 unidades (6 de primaria e 3 de infantil),
aproximadamente 16 postos de traballo

- Curso 2010-2011: pecha 9 unidades de primaria, destruindo 22 postos de traballo.

- Curso 2011-2012: pecha 18 unidades (16 de primaria e 2 de infantil), supon 24
postos de traballo.

- Curso 2012-2013: pecha 2 centros, suprimense 40 aulas (31 de primaria, 8 de
infantil, e 1 de especial), supdn eliminar 72 postos de traballo.

Neste mesmo periodo incrementou o nimero de centros concertados, e as unidades dos
mesmos.

O ensino secundario sufriu tamén numerosos recortes na nosa Provincia, lembremos que no
pasado curso as reduciéns nos IES foron xeralizadas, a Consellaria eliminou as ensinanzas
da ESO e o Bacharelatos no IES Portovello de Ourense, ao convertilo nun Centro Integrado
de FP e trasladou a todas as alumnas e alumnos ao IES As Lagoas, e famén fusionou nun
centro o IES Abrente e o IES O Ribeiro, o que significou suprimir en total, mdis de 30
postos de traballo de profesores e profesoras de ensino secundario., ou a eliminacién da
ESO e o Bacharelato no IES A Carballeira, o que fixo que se trasladase todo o alumnado a
outros centros da cidade, e que case 30 profesoras e profesores perdesen o seu posto de
traballo

Para o curso 2013-2014, na Educacion Infantil e Primaria, ademdis de que a Conselleria estd
barallando a fusidn dos colexios de Baltar, Calvos de Randin e Os Blancos, ou o traslado
dos/das estudantes a Xinzo, van pechar as escolas de infantil de Entoma e Dacon, e
ademais van suprimir aulas no:

- CEIP do Bolo: tifia 1ET e 2EP, queda con unha EI e unha EP, suprimense 3 postos de
traballo (1 FI, 1EM, 1EF).

- CEIP de Cartelle: tifia 1ET e 3EP, queda con unha EI e 2 EP: suprimense 2 postos
de traballo (2EP).

- CEIP de Celanova: tifia 5ET, queda con 4EI: suprimese un posto de traballo (1ET) .

- CEIP Inmaculada de Ourense. 2EI e 4EP queda con 2 EI e 3EP, suprimense 3
postos de traballo (1PT, 2EP).

Se a sociedade galega non reacciona e isto non se para, as medidas de guillotina na
educacion pulblica que estd a implemenar o PP irdn a peor. A educacion publica é o
verdadeiro motor e garantia da igualdade de oportunidades, e o investimento educativo
unha das mellores formas de procurar formacién e base para o futuro que pon os alicerces
para a mellora social, e importante para a saida da crise econémica que vivimos. Por todo o



anterior exposto, o grupo Provincial do BNG solicita do Pleno da Corporacion a adopcién do
seguinte ACORDO:

e Instar a@ Xunta de Galiza a
1. Eliminar a concentracion de alumnado de Infantil co de Primaria.
2. Dotar aos centros de ensino de persoal e de recursos necesarios para a
atencion do alumnado, especialmente cando hai necesidades educativas
especiais.
3. Modificar a sua politica educativa e garantir unha educacion publica de
calidade, dotando aos centros de ensino publico do profesorado necesario
para unha educacion publica en condicions, e con especial atencion a unha
discriminacion positiva nos concellos do rural.

Ourense, 17 de xufo de 2013

Asinado: Leopoldo Rodriguez Puga Asdo.: Xaime O. Iglesias Pérez

SR. PRESIDENTE DA DEPUTACION PROVINCIAL-OURENSE







